
Слайд 1

Егъэдж: Фи махуэ ф1ыуэ ц1ык1ухэ! Фи махуэ ф1ыуэ ди хьэщ1э лъап1эхэ!
Егъэдж: Нобэрей си мастер-классыр къыщ1эздзэну сыхуейт мы упщ1эмк1э.
Хэт нэхъ лъап1э дыдэу дунейм щыви1эр?
Едж:Анэр,унагъуэр, хэкур, бзэр.
Егъэдж:Дауэ абыхэм фазэрыхущытын хуейр?
Едж: Ахэр ф1ыуэ лъагъун хуейщ,пщ1э хуэщ1ын хуейщ,лъытэн хуейщ.
Егъэдж. – Анэ, Хэку, бзэ… Зэпыщ1ащ мы псалъэхэр, зэк1эщ1эпч мыхъуну. Дэ т1урылъ бзэр къыт1урызылъхьар анэрщ. Аращ анэдэлъхубзэк1э дыщ1еджэри.Ди бзэр къыщежьэр унагъуэрщ.
Сыт хуэдэ-т1э, ди бзэр?
Едж:Ди бзэр дахэщ,телъыджэщ.
 Пэжщ, адыгэбзэр хуэщ1ащ дунейм и къэхъугъэ псори кърип1уэтэным.
Бзэм теухуауэ сыту п1эрэ фызыщыгъуазэр?
 Едж:
Бзэм дропсалъэ.
Бзэр зэщхьэщок1 жьабзэрэ тхыгъэбзэу.
Егъэдж:Тэмэмщ.Ат1э къызжеф1эт бзэр сыту зэхэт?
Едж: Псалъэу
Егъэдж:Тэмэмщ.
Слайд 2
 Гу лъыфтэну сыхуейт ди сурэтхэм.
Дэ псори дыщыгъуазэщ дунейм тет дэтхэнэ зы теплъэгъуэри 1уэхугъуэ гуэру зыхэлъу зэрыщытым.
Къызжеф1эт т1э сыт мы сурэтхэм  теухуауэ тхужы1энур?
Едж:Мэзыр зыхэтщ жыгыу,пшэр-псыуэ,къалэр-псэуалъэу.унагъуэр-унагъуэм ис щ1ыхухэу н.къ. 
Егъэдж : Пэж дыдэщ. Дэтхэнэ зы 1уэхугъуэми лъабжьэ и1эщ. 
Слайд 3
Егъэдж:Ди слайдым итщ сурэтищ. Япэ сурэтым итщ жыг.Ар лъабжьэ быдэк1э щ1ым хэтщ.
Пасэ  зэманым ди лъахэм ис дэтхэнэ зы лъэпкъ зи щхьэ пщ1э хуэзыщ1ыжым и л1эужьыр блык1э ебжыхыжу ищ1эрт.Мис мы ди жыгри апхуэдэ жыгщ-унагъуэ(л1эужь жыгщ).Фэри фи лъэпкъым и1эу п1эрэ апхуэдэ жыг?
 Хэт сымэ мыбы къыщыгъэлъэгъуар? Адэ,анэ..Мыхэр зэблагъэхэщ.Мы унагъуэ жыгми лъабжьэ и1эщ.
Къык1элъык1уэ жыгыр псалъэкъэхъук1эм  и жыгщ.Феплъыт,ц1ык1ухэ.Мы гъэщ1эгъуэныщэр къызэрыхъурэ куэд щ1ащ.Зы губгъуэ телъыджэ гуэрым деж лъабжьэм зиубгъун щыщ1идзащ, ар хэк1ащ.хуэмурэ абы къыдэжащ къудамэ,ит1анэ къыпык1ащ тхьэмпэхэр,апхуэдэурэ псалъэщ1эхэр къэхъуу хуежьащ.Ахэр псори мы лъабжьэм къытек1ауэ зэрыщытым къыхэк1к1э  апхуэдэ псалъэхэр зэблагъэ –зэлъэпкъэгъу хъуахэщ,псалъэхэм  я адэм- лъабжьэм пщ1э зэрыхуащ1ым и щыхьэту абыхэм унэ ц1ык1у хуаухуащ.
Аращи, дауэ феплърэ щы1эфыну п1эрэ псалъэ лъабжьэ имы1эу? Хьэуэ!!!!
Слайд 4
Псалъэ лъабжьэ–аращ нобэрей ди мастер-классым и темэр.Нобэ ди мурадщ псалъэ лъабжьэр зищ1ысыр зэдгъэщ1эну,псалъэ зэлъабжьэгъухэр псалъэ гупым къыхэвгъуэтэфу зевгъэсэну.
Слайд 5
Нобэ ди  мурадхэр : 
предметым ехьэл1ауэ ящ1эпхъэр ( образовательные): псалъэ лъабжьэр, псалъэ зэлъабжьэгъухэр зищ1ысыр егъэщ1эн, псалъэ зэлъабжьэгъухэр псалъэ гупым къыхагъуэтэфу егъэсэн, ди бзэ дахэм и макъхэм я къарур еджак1уэхэм зэхегъэщ1эн; я бзэм и къулеягъым нэхъри зегъэужьын, пэжырытхэмк1э
я1э есэныгъэхэм хэгъэхъуэн.
Хуэзыгъасэ (развивающие): я гупсысэр къа1уэтэфу егъэсэн, щ1эрыщ1э къызэращ1ар къагъэсэбэпыфу егъэсэн, жьэры1уатэу бзэм зегъэужьынымк1э яхэлъыпхъэ щытык1эхэр, я творческэ зэф1эк1ыр егъэф1эк1уэн.
Гъэсэныгъэм ехьэл1ауэ (воспитательные): бзэр ф1ыуэ егъэлъагъун, я гупсысэр къа1уэтэфу, щ1эрыщ1э къызэрыпщ1эну 1эмалхэр къэхутэн, псалъэм пщ1э хуащ1ыфу егъэсэн, гуп-гупк1эрэ лэжьэфу егъэсэн.
Слайд 6
Егъ.:Аращи.адэк1э пытщэнщ.
Ц1ык1ухэ,фэ унэм къэхутэныгъэ лэжьыгъэ евгъэк1уэк1ыну фи1ащ.Дауэ къывэхъул1ауэ п1эрэ ахэр?
Япэ гупыр тепсэлъыхьыну щытащ  адыгэ хьэщ1эщым,хьэщ1эм.
Ет1уанэ гупым сочиненэ ятхыну щытащ лэжьыгъэм теухуауэ.
Ещанэ гупым ди еджап1эм щыгъуазэ дыхуащ1ын хуеящ.
Дык1элъыплъынщ фи лэжьыгъэхэр къызэрывэхъул1ам.
Тэмэмщ,ф1ы дыдэу фылэжьащ.
Егъ:Мы  доскам ит псалъэхэм щыщу дэтхэнэр лэжьэным,хьэщ1эм.еджэным епхами вгъэбелджылы,фи к1ылъымп1э напэхэм фыщылажьэ.
Хьэщ1ап1э,лэжьэк1э,еджэгъуэ,лэжьыгъэ,еджэныгъэ,хьэщ1эщ,хьэщ1эншэ,еджак1уэ,еджэк1э,лэжьэгъуэ,лэжьак1уэ,еджагъэшхуэ,еджап1э,лэжьэрей.
Гупищу еджак1уэхэр мэлажьэ,псалъэхэм къоджэж.
Егъ:Слайд  7-8
 Пыдощэ ди лэжьыгъэм.Феплъыт ди экраным, сыт мыбы къыщыхьа псалъэхэм зэщхьу я1эр?Сыт мыхэр зэзышал1эр? 
Псы-псынэ,псыф,псыхъуэ,псывэ,псысэ.
Сурэтым къыщыхьахэм я псалъэ лъабжьэр къэдвгъэхутэт,я мылъабжьэгъур къыхэхын.
Едж:(Псы).Мыхэр псалъэ зэлъабжьэгъущ.Псысэ псалъэр и  мыхьэнэк1э я гъунэгъукъым.
Егъ:Ди доскам ит сурэтымк1э къэтхутэнщ псалъэм и зыхэтык1эр.
Слайд 9 (псалъэр зэхэтщ лъабжьэу,префиксу,суффиксу,к1эухыу)
Еджак1уэхэм зызогъэгъэпсэху. Нэмыс лъабжьэр зи1э псалъэ зэлъабжьэгъухэр щыжыс1эм деж фот1ысыж,махуэ псалъэм и лъабжьэгъухэр жыс1эмэ, 1эгу фоуэ.
 Слайд 10-11 (псалъалъэ,правилэ)
  Лэжьыгъэм пыдощэ.Псалъэ лъабжьэк1э зэджэ правилэр сабийхэм яже1эн
(Псалъэ зэлъэбжьэгъухэр зэрызэщхь,абыхэм зэхуэдэу я1э мыхьэнэр къэзыгъэлъагъуэм лъабжьэк1э йоджэ). 
Адыгэбзэ псалъалъэм зэрыжи1эмк1э лъабжьэм къык1ыр еджак1уэхэм къызэгъэгъуэт.

Слайд 12-13
Адыгэ усыгъэм и дыгъэ 
Щоджэнц1ык1у Алий адыгэхэр дызэрыпагэ усак1уэ щэджащэщ.Ар я Алийщ усыгъэр ф1ыуэ зылъагъу псоми.Усак1уэм и дэтхэнэ усэ сатырри ди дежк1э налкъут пэлъытэщ.
Псалъэухахэм гъурыгъуурэ къоджэр, иужьк1э зэгъусэу (парами) псалъэ зэлъабжьэгъухэр къагъуэт, лъабжьэр къыхагъэщ. Псалъэхэм зэлъабжьэгъук1э щ1еджэр къыжа1э.
Щоджэнц1ык1у Алий хуэгъэзауэ еджак1уэхэм ятха усэм къоджэ.
Слайд 14
Егъ: Слайдым ит псалъэхэм псалъэуха къыхыдощ1ык1.
  Псалъэухам-псалъэжьым  хэт псалъэ зэлъабжьэгъухэр къэвгъуэт.(Ф1ы)
Псалъэухахэм хэт тхылъ псалъэм и псалъэ лъэбжьэгъу къыхуэхьын.
 Едж: Тхыгъэ,тхак1уэ,тхыгъуей,тхыфын,егъэтхын.
Урокым щаджар къызэщ1экъуэжын.
 Егъ:Къыжыф1эт, сыт зыгуэр къыщ1ахутэр?
Едж: Щ1эуэ зыгуэрхэр къащ1эн, ар нэгъуэщ1хэм я деж нахьэсын щхьэк1эщ.
Егъ:Сыт т1э дэ нобэ къэтхутар?Сыт щ1эуэ къэтщ1ар?
 Едж.Псалъэ лъабжьэмрэ зэлъабжьэгъухэмрэ зищ1ысыр къэтхутащ, ахэр къэдгъуэтыфу зедгъэсащ.Аращи,нобэк1э ди лэжьыгъэр и к1эм нэсащ.Узыншэу фыщытхэ!


